
PERMBLEDHJE

Larmia e motiveve té kéngéve popullore
arkaike té shfrytézuara né krijimtariné poetike té
De Radés. Kéngét me motivin e dashurisé dhe té
dasmés né rolin e serenatave; roli i tyre né prur-
jen dhe pérforcimin e elementit lirik origjinal té
poemave. Réndésia e funksionalizimit poetik té
motiveve té baladave dhe bestytnive e paragjy-
kimeve popullore né strukturat e poemave té De
Radés. Njohja mes té rinjve dhe lindja e dashurisé
tek kroi ose tek burimi, si moment i lidhjes sé
subjektit né poemat Kéngét e Milosaos dhe Serafina
Topia. Motivi i vdekjes sé personazheve né cifte si
moment i kulmit dhe i zgjidhjes sé “konfliktit” né
kéto poema; réndésia e kétyre motiveve popu-
llore né organizimin stilistik e ligjérimor. Ményra
e pérvetésimit dhe e shkrirjes sé¢ motiveve té
kéngéve popullore me materialin poetik origjinal.
Ruajtja e motivit, njekohésisht, tjetérsimi i tekstit
origjinal té kétyre kéngéve né procesin e inte-
grimit me léndén poetike romantike, duke u béré
pjesé e kompozicionit t& poemave apo e kéngéve
té caktuara té tyre. Téhuajsimi romantik i kétyre
kéngéve e motiveve popullore si dhe roli i tyre
né spikatjen e disa tipareve qé shprehin origji-
nalitetin arbéresh (shqiptar) té brendisé. Vénia e
kétyre motiveve folklorike né funksion té shpre-
hjes sé idealit, filozofis¢ dhe estetikés romantike

né suazén e poemave té De Radés.

Fjalét kyce: Kéngét e dashurisé, baladat arkaike,
paragjykimet popullore, funksioni liriko-epik, téhuaj-
simi romantik, origjinaliteti arbéresh, filozofia dhe es-
tetika romantike.

Key words: Heart songs, archaic ballads, popular
prejudices, lyrical-epic function, romantic transforma-
tion (germ.: Verfremdung), arbéresh originality, ro-
mantic philosophy and esthetics.

Cabej ka meritén e madhe se u dha tiparet e
njé dijeje sistematike studimeve albanologjike,
duke e prishur sinkretizmin e tyre tradicional me
hulumtimet amatore e sporadike, me ndihmesén
e té cilit zhvillimi i tyre u zhvendos pérfundimisht
nga jashté, brenda Shqipérisé. Pér réndésiné tema-
tike, nivelin e larté shkencor, véllimin dhe fushén
e gjeré t& pérhapjes e zbatimit t&¢ produkteve té
tij intelektuale, pér modelet e kérkimeve qé kri-
joi pér té tjerét népérmjet koncepteve teorike dhe
metodave nga mé té efektshmet e kohés sé vet, me
té cilat ai mbajti gjithmoné kontakt dhe i zbatoi
né ményré tepér rigoroze, Cabejt i takon merita
mé e madhe né krijimin e albanologjisé si shkencé
né kuptimin e miréfillté té fjalés. Tezat e tij, duke
gené t&é mbéshtetura né fakte té gjetura me shumé
mundim, véshtirési e kujdes dhe té shqyrtuara
me njé logjiké analitike té thelluar, u béné guré

themeli dhe pika referimi pér zgjerimin e dijeve té
mévonshme né kété fushé. Prandaj ne i kthehemi
atij vazhdimisht, jo vetém pér ta nderuar si ikonén
kryesore té shkencave albanologjike, por edhe pér
té pértériré kujtesén me tezat dhe pérfundimet e
tij, pér té krijuar pérshtypjen e duhur mbi botén e
dijeve dhe origjinén e referencave té tij. Nga ana
tjetér, me njé figuré té tillé éshté nder ndonjéheré
edhe té dialogosh, meqé ai gjithmoné e ka léné té
hapur kété mundési...

Shkenca e letérsisé, gjithashtu, mban vulén e
disa tezave themeluese pikérisht prej Prof. Cabejt.
Né vémendje té tij ka gené posacérisht periudha
romantike e letérsisé soné. Ndér tezat e tij mé té
letérsisé shgipe (1938-1939) dhe me pérhapjen e ro-
mantizmit né Ballkan e né Shqipéri (1945). Njé ndér
autorét mé pak té trajtuar, me analiza e konsta-
time brenda universit pérkatés artistik, té cilat
koha i vértetoi si té argumentuara sakté e t& qén-
drueshme éshté pikérisht De Rada. Né kuadrin
e njé fushe mé té gjeré studimi, qé ka té bé&jé me
gjuhén e kulturén arbéreshe Cabej e vleréson De
Radén si njé nga majat mé té larta té krejt kulturés
e letérsisé shqipe: “Nga veprat e poetit pér ne nuk
ka dyshim se kryet e vendit e zé “Milosao”. Kjo po-
emé idilike e me frymézim romantik e pérshkruar fund
e krye me poeziné naive-arkaike té rapsodive shqiptare
t'Italisé, pér karakterin e ngjeshur qé ka, mbetet njé nga
ato fort té pakta vepra té literaturés shqiptare qé e béjné
kété té pérfagésohet né literaturén botérore” (Cabej,
1987: 115).

Duke e shqyrtuar ndikimin e folklorit gojor
né veprén poetike t& De Radés me profesiona-
lizmin e njé komparativisti t& nivelit t& larté dhe
me njé erudicion gé t&é mahnit, nga pozitat e sotme
teoriko-letrare mund té thuhet, gjithsesi, se Cabej
e zmadhon disi rolin e poezisé popullore né uni-
versin artistik té lartpérmendur, kur thoté se “...
De Rada e jetoi kété poezi dhe gjeti né té ushqimin e
tij. Ajo formoi bazén e natyrshme té veprés sé poetit.
Kjo vepér né pérmbajtje té saj, né stil, né gjuhé, né traj-
tén_e brendshme, né krahasime, né frymézimin e saj,
né pérshkrimin_e_atmosferés ku lévizin heronjté, na
paragitet shumé e ngjashme, shpeshheré e njéllojté
me rapsodité popullore, ajo duket sikur té ishte njé
vazhdim i kétyre rapsodive” (Cabej, 1987:113). Kjo

thénie éshté béré nén ndikimin e shkollés sé studi-
meve krahasuese né letérsi te ai: kérkimi dhe gjet-
ja e motiveve (invarianteve). Himnizimi i kétij ndi-
kimi té ploté shkonte pérshtat me estetikén dhe
filozofiné romantike sic tregojné edhe referencat.
Shkolla e romantizmit gjerman, né vecanti, duket
se e ka magjepsur né ményré topitése.

Megjithaté, né kumtesén e tij me titull “Vatra
dhe bota né poeziné e De Radés”* shtohet ndjeshém
hulumtimi komparativist edhe rreth ndikimeve
té De Radés nga letérsia e kultivuar botérore.
“Késhtu mendoj se né disa figura e motive té€ poemave
té tij vihen re gjurmét e poemave italiane té Renesan-
sés, sidomos té Ariostos e té Tassos, i shumé litera-
turave europiane éshté edhe motivi i dashurisé fatkeqe
té njé cifti qé rrjedh prej dy familjesh armike, motiv gé
te poeti yné na del né figurat e Bozdar Stresit e té Sera-
fina Topisé né Artén e kohés sé Skénderbeut” (Cabej,
1987: 114). Cabej, pasi identifikon invariantet e
shumta nga Bajroni, nga letérsia antike dhe ajo in-
diane, saktéson se “Ideja e fatit (moira), si¢ na ¢faget
né dramén greke, sidomos te Sofokliu, depérton edhe né
veprat e poetit toné. Edhe Bibla ka 1éné mbresa té thella
tek ai”. (Cabej, 1987: 114).

Pas kétij hulumtimi t& Cabejt marrédhéniet in-
tensive intertekstuale t& poemave té De Radés me
letérsiné popullore tradicionale si dhe me kryeve-
prat e letérsisé botérore mund té pranohen pa
médyshje. Njé depértim té folklorit né poemat e
kultivuara té De Radés dhe sintezén e tyre me ele-
mentin me origjiné nga letérsia e kultivuar e tre-
gojné qé né fillim poemat Kéngét e Milosaos dhe Se-
rafina Topia. Pas takimit té rastit te kroi té Milosaos
me Rinén dhe pérfshirjes sé tyre prej njé flake
dashurie té befté, krejt sipas motiveve té kéngéve
popullore, né zbatim té njé projekti té vetin kom-
pozicional, poeti vazhdon me njé ndérfutje prej
letérsisé sé kultivuar: pikérisht midis Milosaos
dhe Rinés zbulohet menjéheré diferencimi i madh
i shtresave sociale té cilave kéta té rinj u pérka-
sin. Po késhtu né poemén tjetér, Serafina bie né
dashuri me Bozdarin, i cili rrjedh nga njé fis armik

* Shképutur prej punimit Romantizmi né Europé lindore e
Jjuglindore dhe né literaturén shqiptare. Két€ fragment, por
me disa plotésime, Cabej e béri publik me rastin e 150-vje-
torit t&€ lindjes s€ kétij poeti (1964).

me familjen e saj. Motivi letraresk i dallimeve dra-
matike midis dy té dashuruarve plotésohet edhe
me motivin e djalit té kthyer nga studimet. Veté
Milosaoja éshté njé i tillé, kurse tek Serafina po ky
motiv hyn edhe né kéngén e paré, né pérmbaijtje té
njé krahasimi té zgjeruar dhe jo si pjesé integrale
e subjektit. Késhtu teksti i poemave shkon deri
né fund sipas kétij parimi kompozicional, té cilit
i nénshtrohen elementet e thirrura aq shpesh prej
folklorit, prej bestytnive popullore dhe motiveve
apo personazheve prej letérsisé botérore.

Edhe mbyllja e poemave na sjell fugishém tek
motivi i kéngéve popullore arkaike, megjithése
né njé ményré mjaft té transfiguruar prej efekteve
té njé subjekti origjinal. Kéto motive né kuadrin
e vijés formale t&é fabulés i nénshtrohen njé inte-
grimi organik me filozofiné e patosin romantik
té pesimizmit, né aspektin teknik té formatuara
sipas tipologjisé sé kéngéve popullore. Vdekjet
e personazheve né cifte vértetojné aksiomén me
origjiné bestyde se prané qiparisit do té prehet
pérjeté edhe molla e bardhé; si¢ u deshén né kété
jeté ata do t& duhen edhe né pérjetési.

Ajo qé pohon Cabej rreth ndikimit té folklorit
arkaik arbéresh, me ané figurash e motivesh,
duket sikur t& 1& pérshtypjen e njé lénde qé grim-
cohet e shpérndahet né ményré mozaikale népér
térésiné e teksteve poetike t& De Radés: “Ka dhe
mjaft motive, mjaft skena e episode né veprat e tij
qé i gjejmé mé paré né rapsodité popullore, e té cilat
nuk éshté vendi té pérmenden kétu. Ndérkaq me kéto
ndikime nuk do menduar se poeti nuk béri gjé tjetér
vegse imitoi ku mundi poeziné popullore. Ai mori prej
saj frymézimin e pérgjithshém dhe shumé elemente qé
meritojné té hetohen né té ardhmen, po jo pa i ngritur
kéto né njé sferé poetike mé té larté. Poezia popullore ge
pér té njé pikénisje, nga e cila mori hovin pér té krijuar
njé boté poetike mé vete” (Cabej, 1987: 113-114). Or-
vatja rreth kétyre elementeve qé mund té hetohen
né té ardhmen béhet shkaku kryesor dhe detyra
kryesore e kétij punimi.

Vlerésimi i Cabejt pér Milosaon se éshté pérsh-
kuar fund e krye nga poezia naive-arkaike nuk i
lé vend domosdo kuptimit se kéto poema kundér-
mojné vetém eré myku té njé folku naiv. Mbetja
e studiuesit brenda detyrés sé njé komparativizmi
pérshkrues ka léné rastin t'i shpétojé dicka esenciale

Aktet e Takimit Vjetor, Vell. 11, Nx. 1

rreth strukturés, si pasojé edhe rreth vlerés origji-
nale artistike té veprave poetike t& De Radés. Kjo
dhe té funksionalizimit artistik t& “léndés sé huaj”
né kéto poema. Kjo léndé me origjiné nga vepra
té tjera éshté nénshtruar dhe gllabéruar plotésisht
nga njé parim artistik kompozicional i pérgjith-
shém, nén ndikimin e té cilit ajo e ka humbur
mjaft “origjinalitetin” e saj burimor. Né kuadrin e
sé térés kéto elemente “ndértuese”, né kontekstin
e pozicionin e ri, artistikisht asnjanése, nuk sjellin
e nuk garantojné domosdo as vlera artistike dhe
as ndonjé tipologji artistike burimore, megjithése
mbajné pasaportén e njé origjine artistike. Né
kété kuadér, ato mund té jené me status té njgjté
me materialin e miréfillté jetésor, tepér prozaik, té
preré nga jeta e pérditshme e fshataréve té varfér,
té cilét paraqgiten né shumé skena ku vuajné duke
nxjerré bukén e gojés me njé puné rraskapitése.

Por humbja artistike gé ato pésojné né rolin e
“lendés ndértuese”, nga ana tjetér, funksionali-
zohet poetikisht duke u dhéné njé origjinalitet t&
mahnitshém dhe vlera té larta kétyre poemave.
Desemantizimi i tillé artistik i elementit folklorik
(dhe jo folklorik) t&¢ huazuar nga De Rada shpér-
blehet me funksionalizimin e tyre nga njé aspekt
tjetér, mé i gjeré e ndoshta mé i réndésishém, né
role e ményra qé Cabej, té paktén, nuk i ka arti-
kuluar shprehimisht, edhe pse bén fjalé pér mjaft
elemente té tjera qé “nuk éshté vendi té pérmenden
kétu” dhe pér ngritje té tyre “né njé sferé poetike mé
sisht me parimet kompozicionale, sipas té cilave
funksionon né ményré té mahnitshme subjekti
térésor dhe krejt pérmbajtja e poemave. Takimi i
protagonistéve prané kroit lidh njé dashuri té tillé
té forté qé shpejt do té rrjedhé drejt njé fundi fa-
tal, konkretizuar né vdekjet “folklorike” t& dash-
noréve, ku bashké me dashuriné fatkeqe shtero-
het edhe jeta biologjike e personazheve. Shtjellimi
i argumentit té késaj analize do té paraqitet né
vijim.

Vdekjet njéra pas tjetrés t¢ personazheve té
poemave, si: Milosao-Rina, Serafina-Bozdari,
Parayllja-Radavani etj. shikojmé se nuk kané
té béjné vetém me zgjidhjen e linjave pérkatése
té subjektit, por ato béhen edhe mishérim i njé

filozofie e botékuptimi té caktuar té autorit pér
jetén. Prandaj ndoshta jeta e kétyre personazheve
“rréfehet” gjer né fundin e saj, cak qé shtyhet mé
pértej dashurisé sé tyre a lumturisé familjare dhe
qé ka cuar né prekjen e asaj qé né poemat e De
Radés éshté quajtur fatalitet. Né fakt poeti ka béré
pérpjekje pér té dhéné tabloné e gjithé jetés sé per-
sonazheve té veta, pavarésisht se kjo pérgjithésisht
éshté strukturuar sipas konvencioneve letrare té
njohura té njé fabule dashurie fatkeqe. Prandaj
kur kjo dashuri &shté shuar né rrethana nga mé té
ndryshmet, atéheré personazhe si Milosaoja, pasi
kangelur pa Rinén e tij, nuk ka mé jeté interesante,
por shkon drejt vdekjes. Gjithashtu Serafina vdes
menjéheré pas Bozdarit, sepse “aventura” e tyre
artistike pikérisht né kété moment ka mbaruar.
Né térésiné e subjektit t&¢ poemave vdekja
merr kuptim té dyfishté: kur shterohet fabula e
dashurisé, pérfundon bashké me kété edhe jeta
e personazheve pérkatése. Prandaj njé pérfun-
dim i till§, edhe pse duket sikur reflekton modele
paralele té letérsisé botérore, né thelb béhet sipas
modeleve tipike té disa kéngéve popullore arkai-
ke, por edhe sipas njé ligji artistik, qé tjetérsohet né
parimin filozofik té botés artistike t& poemave: fa-
taliteti qé determinon jetén e njeriut, qé kércénon
pa méshiré dashuriné dhe ¢do formé tjetér lumtu-
rie. Mirépo poeti e shfrytézon edhe vdekjen fatali-
ste t& personazheve pér té metaforizuar pikérisht
pérjetésiné e dashurisé sipas botékuptimit bestyd
té kétyre kéngéve arkaike té dashurisé. Pas pér-
fundimit té poemave mbetet pezull gjithmoné
njé pjesé e pashkruar teksti ku vdekja (e person-
azheve) sfidohet pérmes dashurisé sé améshuar.
Kjo éshté sfida filozofike ambivalente qé i bén De
Rada filozofisé pesimiste dhe vdekjes biologjike.
Folklori éshté funksionalizuar artistikisht nga
De Rada mé tepér pér léndén e motiveve fabu-
lative gé afron. Veté pérpunimi i motivit jep mé
shumé doré pér origjinalitet tekstual sepse krijon
mundésiné qé motivi t& transformohet né tjetér-
sim. Subjekti i veprés artistike gjithmoné éshté né
gjendje ta gllabérojé léndén “ndértuese” té shfryté-
zuar. Veté shkrimtari ndjen nevojén té tregojé se
krejt ngjarjen a historiné letrare. Me té njgjtat funk-
sione &éshté pérdorur edhe lénda e huazuar nga

letérsia e kultivuar. Duke u ndérthurur e duke iu
nénshtruar ristrukturimeve artistike subjekti i po-
emave té De Radés gjithmoné e mé tepér u largo-
het ngjashmérive né aspektin gé po flasim. Lénda
folklorike dhe etnologjike éshté funksionalizuar
me rolin e ndértimit t& botés dhe té motiveve mé
té pérpunuara. Késhtu prania statike, hapésinore e
folklorit e humb gjithmoné e mé tepér funksionin
qé elementet e tij kishin kur pérbénin etnitete artis-
tike té pavarura.

Eshté veté Cabej gé e vé né dukje origjinalite-
tin e ri té pérftuar: “Burimet e poezisé popullore
shqiptare e té literaturés botérore e pasuruan krijimin
poetik té De Radés, po kjo né genési mbetet pjella e
frymézimit té tij” (Cabej, 1987:115). Pér t& éshté e
qarté se mé e réndésishme sesa lénda jetésore me
té cilén éshté ngjizur apo frymézuar njé vepér
arti &shté ményra sesi éshté strukturuar artistikisht
ajo, d.m.th. ményra se si funksionon si vepér arti.
Né kété aspekt del edhe mé né pah kompleksiteti
i saj strukturor, qé kthehet né njé kompleksitet
té ri kuptimor. Kéto na i ka vértetuar mé miré
letérsia postmoderne dhe teorité e saj letrare.
Kjo letérsi ishte né gjendje té na rrézojé moriné
e paragjykimeve dhe iluzioneve tradicionale, si
ato gé vijné nga fusha e studimeve letrare kraha-
suese, ashtu edhe ato qé kané té béjné me para-
gjykimin vlerésues tradicional, aq té vjetér, qé ka
té bgjé me plagjiaturén letrare.

Pikérisht tek poema Serafina Topia, “Kénga e
mingéllés” merr njé rol mé té madh sesa duket né
pamje té paré, si njé motiv i huazuar nga folklori.
Ajo éshté mé shumé sesa prani folklori; ajo béhet
celés hermeneutik dhe njékohésisht parabolé
e ngjarjes qé pérfshin subjekti si dhe ményré e
mishérimit konkret té filozofisé dhe botékuptimit
jetésor romantik té autorit. Jo mé kot kjo kéngée
gjendet né pjesén e paré té poemés, sepse népér-
mjet aftésive té veta parabolike, ashtu si¢ éshté
risemantizuar brenda kontekstit té poemave, ajo
sintetizon jo vetém parimin artistik dhe filozofiné
e poemés, por jep edhe celésin e dekodifikimit
té veprés, njékohésisht edhe praniné e folklorit
jo vetém né ményrén se si éshté pérfshiré (meqé
kemi kéngé brenda poemés), por edhe né ményrén
e tij pérfshirése, gjersa éshté dominuese pérmes
funksionit té saj té réndésishém parabolik.

Kallézohet lashtit, na u nda njé heré
Prej vashézés trimi dhe shkoi detit gjeré.
Vasha na e priti sa vashé mé s’dukej,
Por nuk shih anije e shpresa m'i képutej.
Njé méngjes te zalli me shpirt helmrrémbyer,
Né mingéll té hollé, vasha na qe kthyer!
As mplakej, as rritej. Edhe njé té héné
Trimi shqotash rrahur prané i ge gjendé.
Aq té bukur vasha kurré s’e kish paré:
Me lule té bardha, prané tij mbulohet
Pér t'i théné trimit “zemra mé gézohet!”
(De Rada, 1971: 66)

Képutja e shpresés e tjetérson vashén, duke e
ngriré rrjedhén e kohés. Strofa e fundit poetizon
komunikimin shpirtéror té personazheve té aférta
ndaj njéri-tjetrit, edhe pse ata tashmé gjenden né
dy boté té ndryshme. Kjo éshté njé kénggé-celés qé
na jep drité pér té kuptuar edhe mé miré parimin
deradian té motivimit té arsyes sé vdekjes sé¢ per-
sonazheve né cifte dhe té vénies sé theksit mbi
pérjetésimin e dashurisé dhe aférsisé jetésore edhe
pas vdekjes. Gézimi personifikues i vajzés-bajame
pas bashkimit simbolik me trimin e vet detar bar-
tet edhe né vlerésimin e fateve njerézore té perso-
nazheve té poemave té tij. Eshté baza e besimeve
popullore dhe e atyre kristiane, njékohésisht, njé
prej arsyeve té qarta pérse De Rada flet shpesh
népér vargje pér pérjetésiné dhe pafundésiné e
botés e té jetés. Ndonése me subjekt té kundért me
disa balada popullore arkaike gé tregojné vdekjen
direkt njéri pas tjetrit té vashés e trimit dhe se né
vendin ku ata vdiqén mbiu mé voné njé giparis e
prané tij njé mollé e bardhé, kjo kéngé transmeton
té njgjtén filozofi té té genit gjithmoné bashké né
“jetén” e améshuar.

Procesi artistik i tjetérsimit t& folklorit shénon
kushtin minimal pér njé pérkufizim té poemave té
De Radés si art i kultivuar. Poemat e krijuara pas
Keéngéve té Milosaos dhe Serafina Topia e déshmojné
kété dukuri né ményré té pakundérshtueshme.
Pikérisht kjo e fundit e veté-pasqyron mé miré
sesa e para letérsiné e kultivuar. Prandaj mund té
thuhet pa médyshje se De Rada éshté mbéshtetur
né poeziné popullore pa e folklorizuar artin e
kultivuar, pa réné né folklorizém té mérzitshém
a banal. Elementi burimor i huazuar nga folk-

lori, bashkuar me elementin burimor té huazuar
prej letérsisé sé kultivuar tek De Rada kané gjetur
gjithmoné njé modelim artistik origjinal. Késhtu
poemat spostohen shumé nga shtrati autokton
folklorik dhe transfigurohen né krijime artistike
té kultivuara. Pasqyrimi né strukturat e tyre i veté
letérsise, até elemente té bollshme intertekstua-
liteti me letérsiné botérore, intertekstualiteti me
poemat romantike té poetéve té tjeré arbéreshé
pér t'i cilésuar poemat e De Radés si art i larguar
nga arti popullor, si nénshtrim té tij ndaj artit té
kultivuar. Poemat e De Radés nuk jané folklorike,
nuk jané as té folklorizuara né masé té tille qé té
démtojné origjinalitetin e tyre artistik.

Né lidhje me sa jemi duke pérfunduar Cabej
shprehet: “Ndérkaq me kéto ndikime nuk do menduar
se poeti nuk béri gjé tjetér, vegse imitoi ku mundi po-
eziné popullore. Ai mori prej saj frymézimin e pérgjith-
shém dhe shumé elemente qé meritojné té hetohen né té
ardhmen, po jo pa i ngritur kéto né njé sferé poetike mé
té larté. Poezia popullore ge pér té njé pikénisje, nga e
cila mori hovin pér té krijuar njé boté poetike mé vete.
Kjo boté éshté pasqyrim i kohés paraturke dhe i kohés sé
paré turke té Shqipérisé...” (Cabej, 1987: 113-114).

Po pérse atéheré né kompozicionin e jashtém te
Keéngét e Milosaos, kénga e fundit qé sjell lajmin e
vdekjes sé heroit kryesor éshté vendosur prej po-
etit pas kéngés qé béhet njé himn i natyrés dhe i
pérjetésisé sé jetés e botés, dhe qé luan gjithashtu
rolin e njé “Requiemi” pér veté Milosaon? Sepse
gjithé logjika rapsodike arbéreshe e vdekjes sé dy
njerézve té dashuruar dhe domosdoshmérisé sé
mbirjes sé giparisit prané mollés sé bardhé, si dhe
gjithcka tjetér gé sjell né poemé botén arbéreshe,
i éshté nénshtruar strukturimit sipas estetikés ro-
mantike dhe éshté né funksion té saj. Né kéngén
e fundit té poemés éshté duke réné mbrémija.
Milosao bie né améshim dhe bota empirike péson
njé metamorfozé drejt metafizikes: ajo shndérrohet
né “nj'éndérrzé”! Pasi ndodhin kéto metamorfoza
té strukturave té kéngéve arkaike né struktura
romantike, me ané termash té tilla si: hije (e lisit),
mbrémje, éndérr, optimizmi naiv i baladave popu-
llore zévendésohet me metafizikén mitike roman-
tike té sé panjohurés, té s¢ mrekullueshmes dhe
té mospérmbushjes sé éndrrés. Ky nuk éshté njé

modifikim i thjeshté, por njé shndérrim i madh es-
tetik né pérputhje té ploté me koherencén artistike
té ngjarjes dhe filozofisé sé shtruar né poemé.

PERFUNDIME

Konceptet teorike té Cabejt né punime si mé
sipér priren kryesisht drejt teorive té romantizmit,
me praniné e ndonjé formulimi prej pozitivizmit,
por pa pasur ndikim substancial prej tij, edhe pse
hidhen ende teza né dobi té késaj piképamjeje. Né
esencé metoda e pérdorur prej tij éshté ajo e stu-
dimeve krahasuese. Pérfitimi shkencor gé rrjedh
prej studimeve té tilla mund té ndahet midis
shkencave té tjera t&é kulturés dhe shkencés pér
letérsing.

Duket se Cabej e shikon ndikimin e De Radés
prej folklorit dhe kulturés popullore me bagazhin
e formimit té tij prej tekstologu, gjuhétari, kultu-
rologu etj., dhe mé pak si estet apo studiues letér-
sie. Duke gené i formuar né klimén e kulturés
klasike té dominuar nga romantizmi dhe ideté
e tjera kombformuese, duke gené i sprovuar né
ushtrimin e metodave hulumtuese historiciste e
krahasuese, duke pasur parasysh edhe parime
prej shkollave sociologjike né studimin e letérsisé,
ai hulumtoi me imtési e profesionalizém térésiné
e huazimeve té De Radés prej folklorit apo letér-
sisé sé kultivuar té pérbotshme. Kjo gjé bie né sy
vecanérisht né kumtesén me rastin e 150-vjetorit
té lindjes sé De Radés.

Kéto shqyrtime té Cabejt mbajné vulén e kohés
kur jané shkruar dhe té gjendjes sé shkencés le-
trare né até kohé. Shumé kohé ka kaluar qé atéheré
dhe mjaft teori té tjera kané dalé dhe kané revolu-
cionarizuar sé tepérmi studimin letrar. Edhe zhvi-
llimi i praktikés krijuese, si¢ éshté modernizmi
dhe vecanérisht postmodernizmi, kané ushtruar
ndikimin e tyre mbi shkencén pér letérsiné.

Komparativizmi nuk e shpjegoi né ményré t&é
kénagshme anén dinamike té elementit t& huazuar
brenda njé teksti letrar, aspekt mbi té cilin hedhin
drité mé té qarté teorité e intertekstualitetit, té kri-
juara né kuadrin e strukturalizmit e mé pas. Prak-
tika stilistike moderniste e postmoderne tregoi se
vetém prania e njé elementi, pa marré parasysh

funksionin e tij artistik, nuk éshté domethénés i
ploté né strukturén e veprés letrare.

Procedimet artistike intertekstuale t& De Radés
ndoshta jané béré me synimin pér té befasuar me
kété material poetik dhe jo miréfilli pér té treguar
“rrénjét” arbéreshe té veprave té tij. Kéndvéshtri-
mi i Cabejt éshté pérqendruar né rrafshin kultu-
ror dhe ndérkulturor. Ai ka treguar se vepra e De
Radés éshté kontribut shumé kulturash, d.m.th.
prandaj edhe njé krijim pérfagésues i nivelit
botéror. Kjo nuk adresohet si njé metaforé kom-
plimentuese as pér Prof. Cabejin dhe as pér veté
De Radén. Por ata té dy ishin kapacitete té nivelit
botéror dhe prandaj synuan nivelet e paradigmat
botérore.

